
Forslag til Inatsisartutbeslutning om, at Naalakkersuisut senest i forbindelse med EM2016 
pålægges at fremlægge en redegørelse, som beskriver hvorledes indsatsen til bekæmpelse af 
indførslen af euforiserende stoffer i Grønland kan styrkes, herunder gennem forhandlinger med 
den danske regering. Redegørelsen skal beskrive hvilke konkrete tiltag, der kan effektivisere 
kontrollen med indrejsende, gods og forsendelser til Grønland samt de økonomiske og 
samfundsmæssige konsekvenser forbundet hermed. 

 
(Medlem af Inatsisartut Agathe Fontain, Inuit Ataqatigiit) 

 

Massakkorpiaq Brugsen-ip saanukaruma ikiaroornartumik pisiniaruma ilimanarpoq 
pisiffissaaleqinavianngitsunga. Sungiutiinnarnikuuarput aqqusiniinnarmi tuniniaasoqartarnera. 
Tamaangali uniinnartariaqanngilagut. Ikiaroornartormi inuiaqatigiinni ilaqutariippassuarnut 
inuppassuarnullu atuilersimasunut iluaqutaanani nukillaarsaataavoq napparsimalersitsisarlunilu. 
 
Ikiaroorajuttuunerup kingunerisa ilai isumatsaqqalernerit, tarnikkut nappaateqalerneq, 
pinngitsuuisinnaajunnaarneq sulisinnaajunnaarneq ilaannilu pinerlunnikkut inuuniuteqalerneq 
pisarput. 
 
Maani inuttussuserput naatsorsuutigigaanni nunani allanit maani ikiaroornartulerineq 
sisamariaammik annertuneruvoq.  
 
Naalakkersuisut ukiormanna hashimik atornerluinermik akiuiniarnermi periusissatut pilersaarut 
saqqummiutilersaarnerarpaat. Tamanna pilersaarut qanoq imaqartilersaarneritsik Naalakkersuisut 
ullumikkut oqaatigissagaat kaammattorlakka. Pilersaarullu pillugit innuttaasut peqataanissaat 
isummanillu immersueqataanissaat pingaartikkipput ersarissarpara. 
 
Naalakkersuisut oqaatigaat ikiaroornartumik pisiumasoqartanngikkaluarpat 
eqqussuisoqarnavianngikkaluartoq. Tamatumunngalu sakkussaq pingaarnerpaasoq tassaasoq 
pinaveersaartitsineq, taavami pinaveersaartitsineq qanoq ittoq? Qanoq kommunit 
suleqatigineqartigippat? 
 
Ullumikkumut iliuutsit annertusisimaneri naammannersut qanoq pitsaanerpaamik 
nalilersorsinnaavagut? 
Islandimiit aqqutit amerlineri nakkutilliinerunermik kinguneqarsimappat? 
 
Agathe Fontain-ip siunnersuutaa  ikiaroornartunik nunatsinnut eqqussuinermik akiuiniarnerup qanoq 
iliorluni annertusarneqarsinnaaneranik Naalakkersuisut nalunaarusiortariaqarnerannik imaqarpoq. 
Taamatut siunnersuusiorneq pisariaqarluinnarpoq, sinerissamimi illoqarfimmi ikiaroornartumik 
atornerluineq immikkut sammisaralugu oqallitsitsisarnitsinni pisariaqartutut isigaarput immikkut 
iliuuseqarnissarput, iliuusissallu Naalakkersuisut periusissiaminni ilaatittariaqagaattut isigaagut: 
 

- Qaammarsaaneq ilisimasanik siammarterineq. 

- Ikiaroornartulerinermi, tuniniaanermi peqataaneq pinerluttaalisitsinermi inatsit aqqutigalugu 
sukaterineq. 

- Ilanngaaserisut amerlassusaannik sumiiffiinillu nalilersuineq. 
- Ikiaroornartumut akiuiniarnermi nunarsuarmi iluatsissimasunik isumassarsiorneq. 
- Katsorsartinnissamut periarfissat assigiinngissitaartut pilersinnissaat.  
- Imaatigut angallannermi nakkutilliinissap sukaterneqarnissaanik misissuineq.          

 
 Naalakkersuisut nassuiaammik iliuusissanik tigussaasunik imalimmik saqqummiussaqarnissaat 
qilanaaraarput, sulinissamilu isummersoqataajumaarluta. 
 


